
और ; विमलं-पवित्र; रत्नत्रयं-रत्नत्रय को; धृत्वा-धारण कर; अन्य: सह-दूसरों के 

साथ; संगतिं-सम्पर्क; च-और ; सकलं-सभी ; राग+आदिकं-राग आदि को ; त्यकत्वा- 

छोड़कर ; निरुपद्रवे-बाधाओं से रहित; अपि-भी / और ; विजने-निर्जन ; स्थानके-स्थान 

में; स्थातव्यं-रहना चाहिए।।३५६॥। 

अर्थ : जो पुरुष आत्मिक शान्तिमय सुख के अभिलाषी हैं, उसे हस्तगत करना 
चाहते हैं; उन्हें चाहिए कि वे संसार, शरीर और भोगों के त्यागरूप तीन प्रकार का बैराग्य 

धारण कर; चेतन, अचेतन और मिश्र तीनों प्रकार का परिग्रह छोड़कर; सदगुरु, निर्दोष 

शास्त्र, सम्यग्दर्शन, सम्यग्ज्ञान, सम्यक्चारित्र-स्वरूप रत्नत्रय का आश्रय कर, दूसरे जीवों 

का सहवास और राग-द्वेष आदि का सर्वथा त्यागकर, सब उपद्रवों से रहित एकान्त स्थान 

में निवास करें। 

भावार्थ : जब तक संसार, शरीर और भोगों से ममत्व न हटेगा; स्वर्ण, रत्न, क्रोध, 

मान, स्त्री, पुत्र, दासी, दास आदि परिग्रह का त्याग नहीं होगा; श्रेष्ठ गुरु, निर्दोष शास्त्र 

और सम्यग्दर्शन, सम्यग्ज्ञान, सम्यक्चारित्र का आराधन नहीं किया जाएगा, अन्य मनुष्यों का 

सहवास और रागादि दूर न कर दिए जाएंगे और एकान्त स्थान में निवास नहीं किया जाएगा; 
तब तक निराकुलतामय सुख प्राप्त होना सर्वधा असम्भव है, इसलिए जो मनुष्य इस सुख के 

अभिलाषी हैं, उन्हें चाहिए कि बे उपर्युक्त बातों पर अवश्य ध्यान दें।।३५६।। 

अब, यथार्थ सुख का निरूपण करते हैं-- 

at: खसुखं न सुख नृणां, किंत्वभिलाषाग्निवेदनाप्रतीकार:। 

सुखमेव स्थितिरात्मनि, निराकुलत्वाद्विशुद्धपरिणामात्‌।।४-३५७।। 

इंद्रिय सुख सुख नहीं बस, इच्छाग्नि बेदन निवारण। 

निज निराकुल परिणति विशुद्धि से निज-स्थिति सौख्यमय।।३५७।। 

अन्वयार्थ : ख-सुख-इन्द्रिय-जन्य सुख; सुखं-सुख ; न-नहीं है; किंतु-वरन्‌ ; 

नृणां-मनुष्यों की; अभिलाषा+अग्नि-वेदना-प्रतीकार:-इच्छारूपी अग्नि की वबेदना 
का प्रतीकार है; निराकुलत्वात्‌-निराकुलता के कारण; विशुद्ध-परिणामात्‌-विशुद्ध- 

परिणाम के कारण; आत्मनि-अआत्मा में; स्थिति:-स्थिरता; सुखं+एव-सुख ही है।। ३५७।।

अर्थ ; इन्द्रिय-जन्य सुख, सुख नहीं है; किन्तु मनुष्यों की अभिलाषारूप अग्नि- 
जन्य वेदनाओं को नष्ट करने का उपाय है और जो अपने चिदानन्द-स्वरूप आत्मा में स्थिति 

का होना है, वह निराकुलतारूप और विशुद्ध परिणाम-स्वरूप होने से सुख ही है। 

भावार्थ : जिस सुख से हमारी अभिलाषा और वेदनाएं नष्ट हों, वही वास्तव में सुख 

है। इन्द्रिय-जन्य सुख, सुख नहीं कहा जा सकता; क्योंकि वह परिणाम में दुःख देनेवाला 

है और अभिलाषा तथा वेद्नाओं का उत्पादक है; इसलिए उस अनुपम सुख को प्राप्त करने 

के लिए निराकुलता और विशुद्ध परिणामों से अपने आत्मा में स्थिति करनी चाहिए।।३५७॥।। 

तात्विक-सुख किन-किन से ग्राप्त नहीं होता है; इसे अब, सहेतुक सिद्ध करते हैं -- 

wr: नो द्रव्यात्कीर्तितः स्याच्छुभखविषयत:ः सौधतूर्यत्रिकाद्वा, 

रूपादिष्टागमाद्दा तदितरविगमात्‌ क्रीडनाचादूतुभ्य:। 

राज्यात्संराजमानात्‌ू बलवसनसुतात्सत्कलत्रात्सुगीतात्‌*, 

भूषाद्‌ भूजागयानादिह जगति सुख तात्त्विक व्याकुलत्वात्‌।।५-३५८।। 

यह नहीं धन से कीर्ति से, इंद्रिय विषय शुभ भवन से। 

तूर्यादि वाद्यों रूप इष्ट मिलन अनिष्ट वियोग से।। 
अति श्रेष्ठ क्रीड़ा ऋतु राजा, राज्य मान सुसुत तिया। 

उत्तम वसन सेना मधुर, संगीत भूषण तरु गिरा।। 

पर्वत सवारी आदि उत्तम, श्रेष्ठ साधन से नहीं। 

वे चित्त व्याकुलकर सभी, तात्त्विक निराकुल ही सुखी।।३५८।। 

अन्वयार्थ : व्याकुलत्वात्‌-व्याकुलता होने के कारण; द्रव्यात्‌-द्रव्य से; 
कीर्तितः-कीर्ति से; शुभ-ख-विषयत:-इन्द्रिय के शुभ/ अनुकूल विषय से; वा-अथवा ; 

सौध-तूर्य -त्रिकात्‌-महल, तूर्य-त्रिक/तूर्य-वाद्य-संगीत से; रूपात्‌-रूप से; yet 

आगमात्‌-इष्ट के संयोग से; वा-अथवा; तत्‌+इतर-विगमात्‌-उससे विपरीत/ अनिष्ट 

के वियोग से; क्रीड़न+आद्यात्‌-क्रीड़ाओं आदि से; ऋतुभ्य:-क्रतुओं से ; राज्यात्‌-राज्य 

से; संराजमानात्‌ू-राजकीय सम्मान से; बल-वसन-सुतात्‌-सेना, वस्त्र, पुत्र से; सत्‌ 
  

# गानाद्‌ - इति पाठ:।

कलत्रात्‌ू-सुशील स्त्री से; सुगीतात्‌ू-मधुर गीत से; भूषात्‌- आभूषण /वेश-भूषा से; 
भूज+अग-यानात्‌-वृक्ष, पर्वत, सवारी से; इह-इस ; जगति-लोक में ; ताक््विकं-यथार्थ ; 

सुखं-सुख ; नो-नहीं; स्थात्‌-हो सकता है।।३५८।। 

अर्थ : यह निराकुलतामय तात्तविक सुख न द्रव्य से प्राप्त हो सकता है; न कीर्ति, 

इंद्रियों के शुभ विषय, उत्तम महल और गाजे-बाजों से मिल सकता है। उत्तम रूप, इष्ट 

पदार्थों का समागम, अनिष्टों का वियोग और उत्तमोत्तम क्रीड़ा आदि भी इसे प्राप्त नहीं करा 

सकते। छह ऋतु, राज्य, राजा की ओर से सम्मान, सेना, उत्तम वस्त्र, पुत्र, मनोहारिणी स्त्री, 

कर्ण-प्रिय गाना, भूषण, वृक्ष, पर्वत और सवारी आदि से भी प्राप्त नहीं हो सकता ; क्योंकि 

द्रव्य आदि के सम्बन्ध से चित्त व्याकुल रहता है और चित्त की व्याकुलता, निराकुलतामय 

सुख को रोकनेवाली होती है। 

भावार्थ : चाहे मनुष्य कैसा भी द्रव्य-पात्र क्यों न हो जाए; कीर्ति, इन्द्रियों के 

विषय, महल, रूप, राज्य आदि पदार्थ भी उसके क्यों न यथेष्ट हो जाएं; परन्तु उनसे वह 

निराकुलतामय सुख का अनुभव नहीं कर सकता। सदा उसके परिणाम द्रव्य, कीर्ति आदि 

पदार्थों को जुटाने में ही व्यग्र रहते हैं।।३५८।। 

मोही उस सुख को ग्राप्त नहीं कर सकता है; अब, यह बताते हैं-- 

शिखरिणी : पुरे ग्रामेडटव्यां नगशिरसि नदीशादिसुतटे, 

मठे दर्या चैत्यौकसि सदसि रथादौ च भवने। 
महा-दुर्गे स्वर्ग पथ-नभसि लता-वस्त्रभवने, 

स्थितो मोही न स्थात्‌ पपसमयरत: सौख्यलवभाक्‌।।६-३५९।। 

पुर गाँव वन गिरि-शिखर सागर आदि तट मठ गुफा में। 

रथ महल चैत्यालय सभा, स्वर्ग दुर्ग भू पथ तम्बु में।। 
नभ लता मण्डप आदि स्थल, रहे मोही परसमय। 

रत नहीं पाता सौख्य कण भी, मोह सब सुख विघातक।।३५९॥।। 

अन्वयार्थ : पुरे-नगर में ; ग्रामे-ग्राम में; अटव्यां-अटवी में; नग-शिरसि-पर्वत 

के शिखर पर; नदी+ईश+आदि-सुतटे-नदी, समुद्र आदि के रम्य तट पर; मठे-मठ में ;

दर्या-दरी/गुफा में; चैत्य+ओकसि-चैत्यालय में; सदसि-सभा में; रथ+आदौ-रथ 

आदि पर; भवने-भवन में; महा-दुर्गेंविशाल किले में ; स्वर्गे-स्वर्ग में; पथ-नभसि-मार्ग, 

आकाश में ; च-और ; लता-वस्त्र-भवने-लता-भवन/लता-मण्डप, वस्त्र-भवन/तम्बू 

में; स्थित:ः-रहनेवाला; पर-समय-रत:ः-पर-पदार्थ में आसक्त; मोही-मोह-युक्त प्राणी; 

सौख्य-लव-भाक्‌-सुख का अंश मात्र भी प्राप्त; न-नहीं; स्थात्‌-कर पाता है।।३५९॥।। 

अर्थ : जो मनुष्य मोह से मूढ़ और पर-समय में रत है, पर-पदार्थों को अपनानेवाला है; 
वह चाहे पुर, गाँव, बन, पर्वत के अग्र-भाग; समुद्र, नदी आदि के तट; मठ, गुफा, चैत्यालय, 

सभा, रथ, महल, किले, स्वर्ग, भूमि, मार्ग, आकाश, लता-मण्डप, तम्बू आदि स्थानों में 

से किसी स्थान पर निवास करे; उसे निराकुलतामय सुख का कण तक प्राप्त नहीं हो सकता; 

अर्थात्‌ मोह और पर-द्र॒व्यों का प्रेम निरगाकुलतामय सुख का बाधक है।।३५९।। 

अब, इद्धिय-सुख की सुलभता बताते हैं -- 

खग्धरा :  निगोते गूथ-कीटे पशु-नृपति-गणे भारवाहे किराते, 

सरोगे मुक्त-रोगे धनवति विधने वाहनस्थे च पदगे। 

युवादौ बालवृद्धे भवति हि खसुखं तेन कि यत्‌ कदाचित्‌ 

सदा वा सर्वदैेवैतदपि किल यतस्तन्न चाप्राप्तपूर्वम्‌।।७-३६०।। 

निगोद में मल कीट पशु राजा, श्रमिक भील निरोगी। 

रोगी धनी निर्धन रथी, बाल वृद्ध यौवन पदाति।। 

देवादि में इंद्रिय सुख, उससे नहीं कुछ प्रयोजन। 

रहता सदा या नहिं रहे पर प्राप्त है बहु बार सब।।३६०।। 

अन्वयार्थ : निगोते-निगोद में; गूथ-कीटे-विष्टा के कीड़े में; पशु-नृपति- 

गणे-पशु, राजा के समूह में; भारवाहे-भार-वहन करनेवाले में; किराते-भील में; 

सरोगे-रोग-युक्त में; मुक्त-रोगे-रोग-रहित में; धनवति-धनवान में; विधने-निर्धन में; 

वाहनस्थे-सवारी पर घूमनेवाले में ; पदगे-पैदल चलनेवाले में; युवा+आदौ-युवा आदि 

में; च-और; बाल-वृद्धेबालक, वृद्ध में; यत्‌ू-जो; ख-सुखं-इन्द्रिय-जन्य सुख; 

भवति-होता है; हि-वास्तव में; तेन-उससे ; कि-क्या प्रयोजन है; यतः-क्यों कि;

तत्‌-वह; कदाचित्‌-कभी (होता है); वा-अथवा; च-और ; सदा-सतत; सर्वदा+ 

एव-निरन्तर ही (रहे, तो); एतत्‌+अपि-उससे भी; किल-क्या प्रयोजन ; यत:-क्योंकि ; 

तत्‌-वह; अप्राप्त-पूर्व-पहले नहीं पाया-ऐसा; न-नहीं है।।३६०॥।। 

अर्थ : निगोदिया जीव, विष्टा का कीड़ा, पशु, राजा, भार वहन करनेवाले, भील, 

रोगी, नीरोगी, धनवान, निर्धन, सवारी पर घूमनेवाले, पैदल चलनेवाले, युवा, बालक, वृद्ध 

और देवों में जो इंद्रियों से उत्पन्न सुख कभी होते हैं या कदाचित्‌ सदा देखने में आता हो; 

उससे क्या प्रयोजन ? अथवा वह सर्वदा ही बना रहे, तब भी क्या प्रयोजन ? क्योंकि वह 

पहले कभी भी नहीं प्राप्त हुआ ऐसा निराकुलतामय सुख नहीं है (अर्थात्‌ इंद्रियों से उत्पन्न 

सुख विनाशीक है और सुलभरूप से कहीं न कहीं, कुछ न कुछ अवश्य मिल जाता है; परन्तु 

निराकुलतामय सुख नित्य, अविनाशी है और आत्मा को विना विशुद्ध किए कभी प्राप्त नहीं 

हो सकता; इसलिए इन्द्रिय-सुख कैसा भी क्‍यों न हो, वह कभी निराकुलतामय सुख की 

तुलना नहीं कर सकता)।।३६०।। 

अब, सिद्ध और संसारी के ज्ञान के अन्तर का निरूपण करते हैं-- 

अनुष्ट॒प्‌ : ज्ञेयावलोकन ज्ञानं, सिद्धानां भविनां भवेत्‌। 

आद्यानां निर्विकल्पं तु, परेषां सविकल्पकम्‌।।८-३६१॥।। 

नित सिद्ध संसारी सभी के, ज्ञेय दर्शन ज्ञान है। 

पर सिद्ध आकुलता रहित, संसारी साकुल दुखी हैं।।३६१॥। 

अन्वयार्थ : ज्ञेय+अवलोकनं-पदार्थों का अवलोकन करने वाला; ज्ञानं-ज्ञान; 

सिद्धानां-सिद्धों के; (और) भविनां-संसारिओं के; भवेत्‌-होता है; तु-परंतु; 

आद्यानां-पहले/सिद्धों के; (वह) निर्विकल्पं-विकल्प-रहित है; परेषां-दूसरे/संसारी 
छद्यस्थों के; सविकल्प्कं-विकल्प-सहित है।।३६१॥। 

अर्थ ; पदार्थों का देखना और जानना (दर्शन और ज्ञान), सिद्ध और संसारी दोनों 

के होता है; परन्तु सिद्धों के वह निर्विकल्प, आकुलता-रहित और संसारी जीवों के 

सविकल्प, आकुलता-सहित होता है।।३६१॥।

ज्ञन के इसी अन्तर को अब, और स्पष्ट करते हैं-- 

अनुष्टुप्‌ : व्याकुल: सविकल्प: स्यान्निर्विकल्पो निराकुल:। 

कर्मबन्धो5सु्ख चाद्ये कर्माभाव: सुखं परे।।९-३६२।। 

सविकल्प आकुलता सहित, है निराकुल निर्विकल्प ही। 

सविकल्प दुख बन्धनमई, भिन्न ज्ञान सुख निर्बन्ध ही।।३६२।। 

अन्वयार्थ : सविकल्प:-विकल्प-सहित ज्ञान; व्याकुल:-व्याकुल है; निर्विकल्प: 

-विकल्प-रहित ज्ञान; निराकुल:-आकुलता-रहित है; च-और ; आद्ये-पहले/सविकल्प 

में; कर्म-बंध:-कर्म का बंध; असुखं-दु:ख है; परे-दूसरे/निर्विकल्प में; कर्म+ अभाव: 

“कर्म का अभाव; सुखं-सुख है।।३६२।। 

अर्थ ; जिस ज्ञान की मौजूदगी में आकुलता हो, वह ज्ञान सविकल्पक और जिसमें 

आकुलता न हो, वह ज्ञान निर्विकल्पक कहा जाता है। उनमें सविकल्प ज्ञान के होने पर कर्मों 

का बन्ध और दु:ख भोगना पड़ता है और निर्विकल्पक ज्ञान के होने पर कर्मों का अभाव और 

परम सुख प्राप्त होता है।।३६२॥। 

अब, अपनी इच्छा को स्पष्ट करते हैं -- 

अनुष्टुप्‌ बहन्‌ वारान्‌ मया भुक्त, सविकल्पं सु्ख तत:ः। 

तन्नापूर्व निर्विकल्पे, सुखेडस्तीहा ततो मम।।१०-३६३।। 

सविकल्प सुख बहुवार भोगा, अत: नव अदभुत नहीं। 

अब मात्र इच्छा निर्विकल्पक, निराकुल निज सौख्य की।।३६३॥। 

अन्वयार्थ : मया-मेरे द्वारा; बहून्‌ वारान्‌-अनेकों बार; सविकल्पं सुखं-सविकल्प 
सुख को ; भुक्त-भोगा गया है; तत:-इस कारण ; तत्‌-वह; अपूर्व-पहले प्राप्त नहीं हुआ; 

न>नहीं है; ततः-इस कारण; मम->मेरी; ईहा-इच्छा; निर्विकल्पे-विकल्प-रहित; 

सुखे-सुख में; अस्ति-है।।३६३॥।। 

अर्थ : आकुलता के भण्डार इस सविकल्पक सुख का मैंने बहुत बार अनुभव किया 

है। जिस गति में गया हूँ, वहाँ मुझे सविकल्प ही सुख प्राप्त हुआ है; इसलिए वह मेरे लिए

अपूर्व नहीं है; परन्तु निशाकुलतामय, निर्विकल्पक सुख मुझे कभी प्राप्त नहीं हुआ; इसलिए 
उसी की प्राप्ति के लिए मेरी अत्यन्त इच्छा है; वह कब मिले - इस आशा से मेरा चित्त सदा 

भटकता फिरता है।।३६३॥। 

राग से दुःख और विराग से सुख होता है; अब, ऐसा निरूपित करते हैं -- 

अनुष्ट॒प्‌ : ज्ञेय-ज्ञानं सरागेण, चेतसा दुःखमंगिन:। 

निश्चयश्च विरागेण, चेतसा सुखमेव तत्‌।।९९-३६४।। 

हो सरागी मन जानता, जो ज्ञेय दुख हेतु हुए। 
हो विरागी मन जानता, वह सौख्य सुख हेतु हुए।।३६४॥। 

अन्वयार्थ : अंगिन:-प्राणी के; सरागेण-राग-सहित; चेतसा-मन से ; ज्ञेय- 

ज्ञानं-पदार्थ का ज्ञान; दुःखं-दुःख का; च-और ; तत्‌-वह (ज्ञान); विरागेण-राग- 

रहित; चेतसा-चित्त से; सुखं+एव-सुख का ही (कारण है); निश्चय :-ऐसा निश्चय 

है।।३६४।। 

at: wit, aa ak ad faa से पदार्थों का जो ज्ञान किया जाता है, वह 

दुःख-स्वरूप है; उस ज्ञान से जीवों को दु:ख भोगना पड़ता है और वीतराग, वीतद्वेष और 
वीतमोह चित्त से पदार्थों का जो ज्ञान होता है; वह सुख-स्वरूप है; उस ज्ञान से सुख की 
प्राप्ति होती है।।३६४।। 

अब, चिदात्मा की महिया बताते हैं -- 

उपजाति : रवे: सुधाया: सुर-पादपस्यथ, चिंतामणेरुत्तम-कामधेनो:। 
दिवो विदग्धस्य हरेरखर्व, गर्व हरन्‌ भो विजयी चिदात्मा।।१२-३६५।। 

हरि सूर्य अमृत सुरतरु, चिन्तामणि सुरधेनु दिव। 
विद्वान आदि का गर्व सब मिटा विजयी चिदातम।।३६५॥। 

अन्वयार्थ : भोजहे प्राणी !; रवे:-सूर्य के; सुधाया:- अमृत के ; सुर-पादपस्य - 
कल्पवृक्ष के; चिंतामणे:-चितामणि के ; उत्तम-कामधेनो:-श्रेष्ठ कामधेनु के; दिव:-स्वर्ग 

के; विदग्धस्य-विद्वान के; हरे:-विष्णु के; अखर्व-अखण्ड; गर्व-घमण्ड का; हरन्‌-हरण 

करता हुआ; चिदात्मा-यह चिदात्मा; विजयी-विजय-शील है।।३६५॥।

अर्थ ; हे आत्मन्‌! यह चिदात्मा, सूर्य, अमृत, कल्पवृक्ष, चिन्तामणि, कामधेनु, 

स्वर्ग, विद्वान और विष्णु के अखण्ड गर्व को देखते-देखते चूर करनेवाला है और विजय- 

शील है। 

भावार्थ : यह चिदात्मा दीप्ति में सूर्य से भी बड़-चड़कर है, महा-दीप्तिमान है, 

आनन्द प्रदान करने में अमृत को भी जीतनेवाला है; कल्पवृक्ष, चिन्तामणि और कामधेनु 

से भी अधिक, इच्छाओं को पूर्ण करनेवाला है। स्वर्ग से भी अधिक सुख देनेवाला, अपनी 

विद्वत्ता से विद्वान की विद्वत्ता जीतनेवाला और विष्णु से अधिक अखण्ड प्रताप का भण्डार 

है।।३६५॥।। 

अब, शान्ति को प्राप्त करने के साधन का निरूपण करते हैं -- 

अनुष्ट॒प्‌ चिंता दुःखं सुख शांतिस्तस्या एतत्प्रतीयते। 

तच्छांति-र्जायते शुद्ध-चिद्रेपे लयतो5चला।।१३-३६६।। 

चिन्ता है दुख है सौख्य शान्ति, यह प्रतीति हो स्वयं। 
निज शुद्ध चिद्रप में मगनता से प्रगट शान्ति अचल।।३६६।। 

अन्वयार्थ : चिंता-सोच; दुःखं-दुःख है; शांति:-शान्ति; सुखं-सुख है; 

तस्या:-उसकी; एतत्‌-इस प्रकार; प्रतीयते-प्रतीति होती है; ततू-वह; अचला- 

अविनाशी; शांति:-शान्ति; शुद्ध-चिद्रुपे-शुद्ध-चिद्रप में; लयत:<लीनता से ; जायते-प्रगट 

होती है।।३६६।। 

अर्थ : जिस अचल शान्ति से संसार में यह मालूम होता है कि यह चिता है, यह 

दुःख है, यह सुख और शान्ति है; वह (शान्ति) इसी शुद्ध-चिद्रुप में लीनता प्राप्त करने से 
होती है। शुद्ध-चिद्रुप में लीनता प्राप्त किए विना चिन्ता, दुःख आदि के अभाव के स्वरूप 
का ज्ञान नहीं हो सकता।।३६६।। 

अब, शुद्ध-चिद्रूप में लीनता के साधनों का ग्रूपण करते हैं -- 

अनुष्ट॒प्‌ मुंच सर्वाणि कार्याणि, संग चान्यैश्च संगतिम्‌। 

भो भव्य! शुद्ध-चिद्रूप -लये वांछास्ति ते यदि।।१४-३६७।।

सब छोड़ लौकिक कार्य, परिग्रह अन्य संगति भी सभी। 

हे भव्य! शुद्ध चिद्रुप में, दृढ़ लीनता चाहे यदि।।३६७।। 

अन्वयार्थ : भो भव्य !-हे भव्य; यदि ते-यदि तुम्हारी; शुद्ध-चिद्रूप -लये-शुद्ध- 

चिद्रुप में लीनता की; वांछा-इच्छा; अस्ति-है; (तो) सर्वाणि-सभी ; कार्याणि-कार्यों 

को; संगं-परिग्रह को; च-और; अन्यै:-दूसरों की; संग्ति-संगति को; मुंच-छोड़ 

दो।।३६७।। 
अर्थ ; हे भव्य! यदि तुम शुद्ध-चिद्रुप में लीन होकर जल्दी मोक्ष प्राप्त करना चाहते 

हो तो तुम सांसारिक समस्त कार्य, बाह्य-अभ्यन्तर दोनों प्रकार के परिग्रह और दूसरों का 
सहवास सर्वथा छोड़ दो।।३६७॥। 

अन्य के त्याग में सुख होता है; इसे अब, तर्क से सिद्ध करते हैं-- 

अनुष्ट॒प्‌ : Wh We Wee, TATE drat Fed! 
सांप्रत॑ कि तदादो5त:, कर्मादौ न महत्तरम्‌।।९५-३६८।। 

हो रहित आतम बाह्य पर द्रव्यों से सुख होता अधिक। 
यदि कर्म आदि सभी से, हो पूर्ण विरहित सुख अतुल।।३६८॥।। 

अन्वयार्थ : सांप्रतं>इस समय ; चितः-आत्मा को ; बाह्ये-बहिरंग ; पर-द्रव्ये - 

मुक्ते:-पर-पदार्थ से रहित होने पर; चेत्‌-यदि; महत्‌-महा; सुखं-सुख ; स्यात्‌-हो जाता 

है; तदा-तब; कर्म+आदौ-कर्म आदि के अभाव में; आदः+अतः:-वह उससे भी; 

महत्तरं-अधिक महान; किं-क्या/कैसे; न-नहीं होगा।।३६८।। 

अर्थ : जब बाह्य पर-द्रव्यों से रहित हो जाने पर भी आत्मा को महान सुख मिलता 
है; तब कर्म आदि का नाश हो जाने पर तो उससे भी अधिक महान सुख प्राप्त होगा।।३६८।। 

wa, at vent द्वारा यथार्थ सुख को परिभाषित करते हैं -- 

अनुष्ट॒प्‌ इन्द्रियेश्च पदार्थानां, teed sasha: 

यो रागस्तत्सुखं द्वेषस्तददुःखं भ्रांतिजं भवेत्‌।।१६-३६५९।। 

यो रागादि-विनिर्मुक्त:, पदार्था-नखिला-नपि। 
जानन्निराकुलत्वं यत्तात््विके तस्य तत्सुखम्‌।।१७-३७०।।युग्मं।। 

नित इंद्रियों से पर पदार्थों, भाव को जाने वहीं। 

जो राग वह सुख ट्रेष दुख, है महा भ्रान्ति जिन कही।।३६९॥।। 

रागादि विरहित विज्ञ जो, सब वस्तुओं को जानते। 

भी निराकुलतामय, वही सुख वास्तविक वे भोगते।।३७०।। 

अन्वयार्थ : अंगिन:-प्राणी को; इंद्रियैः-इन्द्रियों के द्वारा; पदार्थानां-पदार्थों 

का; स्वरूपं-स्वरूप; जानत:-जानते हुए; य:-जो; राग:-राग (होता है); तत्‌-वह; 
सुखं-सुख; च-और ; द्वेष:-(जो) द्वेष होता है; तत्‌-दुःखं-वह दुःख है; (ऐसा) 

भ्रांतिजं-श्रान्ति से उत्पन्न; भवेत्‌-होता है; राग+आदि-विनिर्मुक्त:-रागादि से पूर्णतया 
रहित; य:-जो; अखिलान्‌-सभी ; पदार्थान्‌-पदार्थों को; जानन्‌ू+अपि-जानते हुए भी ; 

यत्‌-जो; निराकुलत्वं-आकुलता का अभाव है; तस्य-उसका; तत्‌-वह; तात्त्विक- 

वास्तविक; सुखं-सुख है।।३६९-३७०।। 

अर्थ ; इन्द्रियों के द्वारा पदार्थों का स्वरूप जाननेवाले इस जीव का जो उनमें राग 
होता है, वह सुख और द्वेष होता है, वह दुःख है - ऐसा मानना नितान्त भ्रम है; किन्तु जो 

पुरुष राग, ट्रेष आदि से रहित है, समस्त पदार्थों का जानकार है, उसके जो समस्त प्रकार 

की आकुलता का त्याग है, निराकुलता है, वही वास्तविक सुख है। 

भावार्थ : यह जीव स्त्री, पुत्र आदि पर-पदार्थों में कुछ राग होने से सुख और उनमें 
द्रेष हो जाने से दुःख मानता है; परन्तु वास्तव में वे दोनों ही (राग-द्वेष) दुःख-स्वरूप हैं; 
क्योंकि उनसे जीव के परिणाम आकुलतामय रहते हैं। जहाँ पर आकुलता न हो, वही 
वास्तविक सुख है और वह सुख राग, द्वेष आदि से रहित समस्त पदार्थों को जाननेवाले 
महान पुरुष के ही होता है।।३६९-३७०॥। 

इच्द्रिय-सुख को सुख मानना भ्रम है; अब, ऐसा निरूपण करते हैं -- 

अनुष्टुप्‌ : इन्द्राणां सार्वभौमानां, सर्वेषां भावनेशिनाम्‌। 

विकल्पसाधनै: खार्थव्याकुलत्वात्सुखं कुतः॥॥|१८-३७१।। 

ताक््विक च सुख तेषां, ये मन्यंते ब्लुवंति च। 

एवं तेषामह wel, महती क्रांतिरुद्रता।१९-३७२।। 

नित इन्द्र चक्री भवन अधिपति, सब विकल्पों पूर्वक। 

इंद्रिय विषय से आकुलित, तब कहो कैसे उन्हें सुख ?2।।३७१॥। 

उनके सुखों को वास्तविक, जो मानते कहते उन्हें। 

मैं मानता अति महा श्रान्ति, प्रगट मोहासक्त वे।।३७२।। 

अन्वयार्थ : इन्द्राणां-इन्द्रों के; सार्व-भौमानां-चक्रवर्तियों के ; सर्वेषां-सभी ; 

भावन+ईशिनां-भवन -वासी इन्द्रों के; विकल्प-साधनै:-विकल्प-साधनमय ; ख+अर्थे: 

-इन्द्रिय-विषयों द्वारा; व्याकुलत्वात्‌-विशिष्ट आकुलता होने के कारण; (उनमें) सुखं-सुख ; 

कुत:-कैसा/कहाँ ?; च-और ; ये-जो ; तेषां-उनके ; ताक््चिकं सुखं-वास्तविक सुख ; 

मन्यंते-मानते हैं; च-और ; ब्रुवंति-कहते हैं; तेषां-उनके ; महती-बहुत बड़ी ; भ्रान्ति:- 

भ्रान्ति; उद्गता-प्रगट हुई है; एवं-ऐसा; अहं-मैं; मन्‍्ये-मानता हूँ।।३७१-३७२॥। 

अर्थ ; इन्द्र, चक्रवर्ती और भवनवासी देवों के स्वामियों को जितने इन्द्रियों के 

विषय होते हैं, वे विकल्पों से होते हैं। (अपने अर्थों को सिद्ध करने में उन्हें नाना प्रकार के 

विकल्प करने पड़ते हैं और) उन विकल्पों से सदा चित्त आकुलतामय रहता है; इसलिए 

वास्तविक सुख उन्हें कभी प्राप्त नहीं होता। जो पुरुष, उनके सुख को वास्तविक सुख समझते 

हैं और उस सुख की वास्तविक सुख में गणना करते हैं; मैं (ग्रन्थकार) समझता हूँ उनकी 

यह भारी भूल है। वह सुख कभी वास्तविक सुख नहीं हो सकता।।३७१-३७२॥। 

अब, निराकुल सुख पाने की पात्रता का वर्णन करते हैं -- 

वंशस्थ : विमुच्य रागादि निजं तु निर्जने, पदें स्थितानां सुखमत्र योगिनाम्‌। 

विवेकिनां शुद्धचिदात्मचेतसां, विदां यथा स्यान्न हि कस्यचित्तथा।।२०-३७३।। 

रागादि तज निर्जन थलों में, सुथिर योगी विवेकी। 

शुद्धात्म बेदी विज्ञ को, जो सुख किसी को नहिं कभी।।३७३॥। 

अन्वयार्थ : तु-वास्तव में ; रागादि-निजं- अपने रागादि को ; विमुच्य-छोड़कर ; 

अत्र-यहाँ; निर्जने-एकान्त ; पदे-स्थान में ; स्थितानां-निवास करनेवाले; विवेकिनां-भेद- 

विज्ञानी; शुद्ध-चित्‌+ आत्म -चेतसां-शुद्ध-चिद्रुप में अनुरक्त; विदां-विद्वान ; योगिनां- 

योगियों को; यथा-जैसा ; सुखं-सुख ; स्थात्‌-होता है; हि-वास्तव में ; तथा-उस प्रकार 

का; कस्यचित्‌-किसी को भी; न>नहीं होता है।।३७३॥। 

अर्थ : इसलिए जो योगि-गण बाह्य -अभ्यन्तर दोनों प्रकार के परिग्रह का त्यागकर 

निरुपद्रव एकान्त स्थान में निवास करते हैं; विवेकी, हित-अहित के जानकार हैं, शुद्ध- 

चिद्रुप में रत हैं और विद्वान हैं, उन्हें ही यह निराकुलतामय सुख प्राप्त होता है; उनसे अन्य 

किसी भी मनुष्य को नहीं।।३७३॥। 

इस प्रकार मोक्षाभिलाषी भट्टारक ज्ञानभूषण-निर्मित तत्त्वज्ञान-तरंगिणी 

में 'शुद्ध-चिद्रुप में प्रेम बड़े " इस कारण वास्तविक सुख का 
प्रतिपादन करनेवाला ३५४ से ३७३ पर्यत २० पद्यों-युक्त 

सत्रहवाँ अध्याय समाप्त हुआ।।१७।।



अठारहवाँ अध्याय 

शुद्ध-चिद्रूप की प्राप्ति का क्रम 
  

अब, शुद्ध-चिद्रुप की ग्राप्ति का क्रम दिखाते हैं-- 

erent : Yea श्रद्धाय वाचा ग्रहणमपि दूढं चेतसा यो विधाय, 

कृत्वांतः स्थैर्यबुद्धया परमनुभवनं तल्‍लयं याति योगी। 

तस्य स्यात्कर्मनाशस्तदनु शिवपदं च क्रमेणेति शुद्ध- 
चिद्रूपो5हं हि सौख्यं स्वभवमिह सदासन्नभव्यस्य नूनम्‌।।१-३७४।। 

मैं शुद्ध चिद्रुप हूँ. श्रवण, श्रद्धान कर मन वचन से। 
सुदृढ़ ग्रहण कर अन्तरंग, पूर्ण स्थिर बुद्धि से।। 

उत्कृष्ट अनुभव पूर्वक, इसमें मगन हो योगि जो। 

उन निकट भवि के कर्म-क्षय, पश्चात्‌ शिव पद प्राप्त हो।। 

इस भाँति क्रमश: अन्तरोन्मुखी विधि से निराकुल। 

स्वाधीन सौख्यमई दशा, प्रगटे सुनिश्चित मान यह।।३७४।॥। 

अन्वयार्थ : य:-जो; योगी-साधक; अहं-मैं; शुद्ध-चिद्रूप :-शुद्ध-चिद्र॒प हूँ; 

(ऐसा) श्रुत्वा-सुनकर; श्रद्धाय-श्रद्धान कर; वाचा-वचन से; अपि-भी ; ग्रहणं-ग्रहण 
(कर); चेतसा-मन द्वारा; दृढं-दृढ़ता पूर्वक; विधाय-धारण कर; अंतः-अंतरंग/ 

उपयोग को; स्थैर्य-स्थिर; कृत्वा-कर ; बुद्धुद्या-बुद्धि से; परं-अन्य को; अनुभवनं-जान ; 
तत्‌-उस/शुद्ध-चिद्रुप में ; लयं याति-लीन हो जाता है; तस्य-उस; आसन्न-भव्यस्य- 
निकट भव्य के; नूनं-नियम से; इह-यहाँ ; क्रमेण-क्रम से; कर्म-नाश:-कर्मो का नाश; 
च-और ; तत्‌+अनु-उसके बाद; शिव-पदं-मोक्ष पद; स्व-भवं-स्वयं से उत्पन्न हुआ; 

सौख्य-सुख (प्राप्त हो जाता है)।।३७४।।

अर्थ ; जो योगी मैं शुद्ध-चिद्रुप हूँ ऐसा भले प्रकार श्रवण और श्रद्धान कर, वचन 
और मन से उसे ही टूढ़रूप से धारण कर, अन्तरंग को स्थिरकर और उसे सर्व से पर/सर्वोत्तम 

जानकर उसका (शुद्ध-चिद्रप का) अनुभव और उसमें अनुराग करता है; वह आसन्न भव्य, 
बहुत जल्दी मोक्ष जानेवाला योगी, क्रम से समस्त कर्मों का नाश कर अतिशय विशुद्ध 
मोक्ष-मार्ग और निराकुलतामय आत्मिक सुख का लाभ प्राप्त करता है। 

भावार्थ : मैं शुद्ध-चिद्रप हूँ - ऐसा श्रद्धान और ज्ञान किए विना शुद्ध-चिद्रुप में 
अनुराग नहीं हो सकता; अनुराग के विना उसका अनुभव, अनुभव न करने से कर्मों का 

नाश, कर्मो का नाश न होने से मोक्ष की प्राप्ति और मोक्ष की प्राप्ति न होने से शान्तिमय सुख 

कदापि नहीं मिल सकता।।३७४॥। 

अब, दो पद्यों द्वारा उपदेश का क्रम बताते हैं -- 

अनुष्ट॒प्‌ गृहिभ्यां दीयते शिक्षा, पूर्व षट्कर्म-पालने। 

व्रतांगी-करणे पश्चात्संयम-ग्रहणे तत:।।1२-३७५।। 

यतिभ्यो दीयते शिक्षा, पूर्व संयम-पालने। 

चिद्रुप-चिंतने पश्चा-दय-मुक्तो बुधे: क्रम:।।३-३७६।।युग्मं।। 

पहले गृही को षट्‌ करम, पालन की शिक्षा दे GA: | 

व्रत ग्रहण उसके बाद, संयम ग्रहण में प्रवर्तना।।३७५॥।। 

पर यती को पहले सुसंयम, पालने की सीख दें। 
पश्चात्‌ चिद्रप ध्यान की, ज्ञानी यही क्रम बताते।।३७६।। 

अन्वयार्थ : गृहिभ्य:-गृहस्थों को; शिक्षा-उपदेश; पूर्व-पहले; षट्‌-कर्म - 
पालने-षट्‌ (आवश्यक) कर्म के पालन में; पश्चात्‌-उसके बाद; व्रत+अंगी-करणे-ब्रतों 

को स्वीकार करने में ; तत:-तत्पश्चात्‌; संचम-ग्रहणे-संयम को ग्रहण करने में ; दीयते-देना 

चाहिए; यतिभ्य:-यतिओं के लिए; शिक्षा-उपदेश ; पूर्व-पहले; संयम-पालने-संयम 

के पालन में; पश्चात्‌-उसके बाद; चिद्रूप -चिंतने-चिद्रुप के चिन्तन में (लगे रहने का); 

दीयते-देना चाहिए; बुधैः-ज्ञानिओं द्वारा; अयं-यह; क्रमः-क्रम; उक्तः-कहा गया 

है।।३७५-३७६।।

अर्थ ; जो मनुष्य गृहस्थ हैं, उन्हें पहले देब-पूजा आदि छह आवश्यक कर्मों को 
पालने की, पश्चात्‌ ब्रतों को धारण करने की और फिर संयम-ग्रहण करने की शिक्षा देनी 

चाहिए; परन्तु जो यति हैं, निर्ग्न्थरूप धारण कर वन-वासी हो गए हैं, उन्हें सबसे पहले 

संयम पालने की और पीछे शुद्ध-चिद्रुप का ध्यान करने की शिक्षा देनी चाहिए - यह क्रम 
ज्ञानियों ने कहा है।३७५-३७६।। 

मोक्ष-प्राप्ति किसे सरल है; अब, यह बताते हैं-- 

अनुष्ट॒प्‌ : संसारभीतित: पूर्व, रुचिर्मुक्तिसुखे geri 
जायते यदि तत्प्राप्तेसपाय: सुगमोउस्ति तत्‌।।४-३७७।। 

संसार भय से भीत शिव सुख में रुचि टृढ़ हो प्रथम। 
उत्पन्न यदि तो उसे पाने का उपाय सहज सुगम।।३७७।। 

अन्वयार्थ : यदि-यदि; संसार-भीतितः-संसार से भय लगने से; पूर्व-पहले ; 

मुक्ति-सुखे-मोक्ष-सुख में; रुचि-प्रीति; दृढ़ा-दृढ़; जायते-हो जाती है; तत्‌-तब; 

तत्‌-प्राप्ते:-उसे प्राप्त करने का उपाय; सुगम:-सरल; अस्ति-है।। ३७७।। 

अर्थ : जिन मनुष्यों को संसार के भय से पूर्व ही मोक्ष-सुख की प्राप्ति में रुचि दृढ़ 
है, जल्दी संसार के दु:खों से मुक्त होना चाहते हैं। उन्हें समझ लेना चाहिए कि मुक्ति की 
प्राप्ति का सुगम उपाय मिल गया, वे बहुत शीज्र मोक्ष प्राप्त कर सकते हैं। 

भावार्थ : जब तक मोक्ष पाने की हृदय में कामना नहीं होती, मोक्ष-सुख का 
अनुभव करेे में प्रेम नहीं होता; तब तक कद्पि मोक्ष की प्राप्ति नहीं हो सकती और उसमें 
प्रेम करने से तो वह शीघ्र ही मिल जाता है। जिनकी रुचि, संसार से भय-भीत होने के बाद 

मुक्ति-सुख में होती है; यद्यपि वे भी मोक्ष जाते हैं; तथापि जो संसार के भय से पूर्व ही 
मोक्ष-सुख में प्रेम करनेवाले हैं; वे सुगमता से बहुत जल्दी मोक्ष चले जाते हैं। अधिक काल 
तक उन्हें संसार में नहीं भटकना पड़ता।।३७७॥। 

कर्माभाव और तात्विक सुख युगपत्‌ होता है; अब, यह व्यक्त करते हैं -- 

अनुष्ट॒प्‌ : युगपज्जायते कर्म-मोचनं तात्तविके सुखम्‌। 

लयाच्च शुद्धचिद्रूपे निर्विकल्पस्थ योगिन:।।॥५-३७८।। 

हो निर्विकल्पक सुयोगी के, निजातम में लीनता। 

से प्रगट युगपत्‌ कर्म क्षय, वास्तविक सुख यों जानना।।३७८।। 

अन्वयार्थ ; निर्विकल्पस्य-विकल्प-रहित; योगिन:-साधक के; शुद्ध- 

चिद्रूपे -शुद्ध-चिद्रुप में; लयात्‌-लीन होने से; युगपत्‌-एक साथ; कर्म-मोचनं-कर्मो 
का अभाव; च-और ; ताक््िकं सुखं-वास्तविक सुख ; जायते-प्रगट हो जाता है।।३२७८।। 

अर्थ : जो योगी निर्विकल्पक हैं, समस्त प्रकार की आकुलताओं से रहित हैं और 
शुद्ध-चिद्रुप में लीन हैं; उन्हें एक साथ समस्त कर्मों का नाश और तात्त्विक सुख प्राप्त हो 
जाता है। 

भावार्थ : शुद्ध-चिद्रप में लीनता होने से एक साथ समस्त कर्मों का नाश और 
वास्तविक सुख प्राप्त होता है; इसलिए योगियों को चाहिए कि समस्त प्रकार के विकल्पों 

को छोड़कर शुद्ध-चिद्रुप में ही अनुराग FAR I 

अब, दो यद्यों द्वार योग के आठ अंगों के अभ्यास-हेतु प्रेरित करते हैं -- 

अनुष्ट॒प्‌ : अष्टावंगानि योगस्थ, यमो नियम-आसनम्‌। 
प्राणायामस्तथा प्रत्याहारो मनसि धारणा।।६-३७९।। 

ध्यानएचेव समाधिश्च, विज्ञायैतानि शास्त्रत:। 

सदैवाभ्यसनीयानि, भदन्तेन  शिवार्थिना।।७-३८०। युग्मं।। 

हैं योग के अष्टांग , यम व नियम आसन प्राणायाम। 

तथा प्रत्याहार मन में, धारणा अरु ध्यानमय।। 

अरु समाधि, शास्त्र से, नित समझ भवि मोक्षार्थि को। 

अभ्यास करना चाहिए, यदि चाहते चिद्रूप को।|३७९-३८०॥। 

अन्वयार्थ : यम:-यम; नियम:-नियम; आसनं-आसन; प्राणायाम:-प्राणायाम; 
प्रत्याहार:-प्रत्याहार; मनसि धारणा"मन में धारणा; ध्यान:-ध्यान; च-ओऔर ; 

समाधि:-समाधि ; योगस्थ-योग के ; एतानि-इन ; अष्टौ-आठ ; अंगानि>"अंगों को; 

शास्त्रतः-शास्त्र से; विज्ञाय-जानकर ; शिव+अर्थिना-मोक्ष के इच्छुक; भदंतेन-मुनि 

द्वारा; सदा+एव-निरंतर ही; अभ्यसनीयानि> अभ्यास के योग्य है।३७९-३८०।। 

अर्थ : यम, नियम, आसन, प्राणायाम, प्रत्याहार, धारणा, ध्यान और समाधि - 

ये आठ अंग, योग के हैं। इन्हीं के द्वारा योग की सिद्धि होती है; इसलिए जो मुनि 

मोक्षाभिलाषी हैं, समस्त कर्मों से अपने आत्मा को मुक्त करना चाहते हैं; उन्हें चाहिए कि 

शास्त्र से इनका यथार्थ स्वरूप जानकर सदा अभ्यास करते रहें।।३७९-३८०।। 

अब, भाव-गोक्ष और द्रव्य-मोक्ष के उपाय का निरूपण करते हैं-- 

अनुष्ट॒प्‌ : भावान्मुक्तो भवेच्छुद्ध-चिद्रपो5ह-मिति स्मृतेः। 

यद्यात्मा क्रमतो geared Ha न विधीयते।।८-३८१।। 

मैं शुद्ध चिद्रुप हूँ सदा, इस ध्यान से भाव मोक्ष हो। 
तो नियम से क्रमश: इसी से, द्रव्य मुक्ति हो हि हो।।३८१॥। 

अन्वयार्थ : शुद्ध-चिद्रूप :-शुद्ध-चिद्रप; अहं-मैं (हँ); इति-इस प्रकार के; 

स्मृते:-स्मरण से; यद्+आत्मा-यदि जीव; भावात्‌-भाव से ; मुक्त:-मुक्त; भवेत्‌-हो 

जाता है; (तब फिर) स:-वह; क्रमत:-क्रम से ; द्रव्यात्‌-द्रव्य से (मुक्त); कथं-कैसे ; 

न>नहीं; विधीयते-होगा।।३८१॥। 

अर्थ : यह आत्मा मैं शुद्ध-चिद्रप हूँ - ऐसा स्मरण करते ही जब भाव-मुक्त हो 
जाता है, तब क्रम से द्रव्य-मुक्त तो अवश्य ही होगा। 

भावार्थ : शुद्ध-चिद्रूप के स्मरण में जब इतनी सामर्थ्य है कि उस स्मरण मात्र से ही 
भाव-संसार से छूटकर भाव-मोक्ष प्राप्त करता है; तब यह पर-द्रव्य, संसार का सम्बन्ध तो 

इस आत्मा से अवश्य ही दूर कर देगा। शुद्ध-चिद्रूप का स्मरण करने से कभी भी द्रव्य और 
भाव संसार का सम्बन्ध नहीं रह सकता।।३८१॥। 

अब, मोक्ष और बंध के कारण का ग्ररूपण करते हैं-- 

अनुष्टुप्‌: क्षणे क्षणे विमुच्येत, शुद्ध-चिद्रूप-चिंतया। 

तदन्यचिंतया नूनं, बध्येतेव न संशय:।।९-३८२।। 

निज शुद्ध चिद्रप ध्यान से, प्रतिक्षण करम खिरते रहें। 

संशय नहीं वे अन्य चिन्ता से सदा बँधते रहे।।३८२॥।

अन्वयार्थ : नूनं-निश्चित ही ; शुद्ध-चिद्रूप -चिंतया -शुद्ध-चिद्रुप के चितन से ; 

क्षणे-क्षणे-क्षण-क्षण में ; विमुच्येत-(कर्मों से) छूटता जाता है; तत्‌+अन्य-चिंतया- 

उससे भिन्न के चिंतन से ; बध्येत+एव-बँधता ही जाता है; न-संशय:-(इसमें) संशय नहीं 

है।।३८२।। 

अर्थ ; यदि शुद्ध-चिद्रूप का चिन्तन किया जाएगा तो प्रति-क्षण कर्मों से मुक्ति 

होती चली जाएगी और यदि पर-पदार्थों का चिन्तन होगा तो प्रति-समय कर्म-बन्ध होता 

रहेगा, इसमें कोई सन्देह नहीं।।३८२॥।। 

अब, मरण का नियम बताते हैं-- 

अनुष्ट॒प्‌ : सयोग-क्षीण-मिश्रेषु, गुणस्थानेषु नो मृति:। 

अन्यत्र मरणं प्रोक्त, शेष-त्रि-क्षपकेविना।।१०-३८३।। 

केवलि सयोगी क्षीणमोही, मिश्र त्रय क्षय-श्रेणी के। 

गुणस्थान में मृत्यु नहीं, शेषान्य में वह हो सके।।३८३॥।। 

अन्वयार्थ : सयोग-क्षीण-मिश्रेषु-सयोग-केवली, क्षीण-मोह, मिश्र/ 

सम्यमिमिथ्यात्व; गुणस्थानेषु-गुणस्थानों में; मृति:-मरण ; नो-नहीं है; त्रि-क्षपकै:-आठवाँ; 
नवमाँ, दशवाँ - इन तीन क्षपक-श्रेणीवालों के; विना-विना; शेष-अन्यत्र-शेष अन्य 

में; मरणं-मरण ; प्रोक्त-कहा गया है।।३८ ३।। 

अर्थ : सयोग-केवली, क्षीण-मोह, मिश्र और क्षपक-गुणस्थान आठवें, नवमें और 

दशवें में मरण नहीं होता; परन्तु इनसे भिन्न गुणस्थानों में मरण होता है।।३८३॥। 

किसमें मरण कर कहाँ जाते हैं; अब, इसे स्पष्ट करते हैं-- 

अनुष्टुप्‌ : मिथ्यात्वेडविरते मृत्वा जीवा यांति चतुर्गती:। 

सासादने विना श्वश्र॑ तिर्यगादि-गति-त्रयम्‌।। ९१ १-३८४।। 

मिथ्यात्व अविरति में मरण, तो चार गति में जा सके। 

सासन मरण में नरक विन, बस तीन गति में जा सके।।३८४।। 

अन्वयार्थ : मिथ्यात्वे-मिथ्यात्व में; अविरते- अविरत सम्यक्त्व में ; मृत्वा-मरण

कर; जीवा-प्राणी; चतु: गती:-चारों गतिओं में; यांति-जाते हैं; सासादने-सासादन 

में (मरण कर); श्वभ्र॑ं विना-नरक को छोड़कर; तिर्यकू+आदि-गति-बत्रयं -तिर्यच 

आदि तीन गति में (जाते हैं)।।३८४।। 

अर्थ ; जो जीव मिथ्यात्व और अविरत-सम्यक्त्व (जिसने सम्यक्त्व होने से पहले 

आयु-बन्ध कर लिया हो) गुणस्थान में मरते हैं; वे मनुष्य, तिर्यञज्च, देव, नरक - चारों 

गतियों में और सासादन गुणस्थान में मरनेवाले नरक-गति में न जाकर शेष तिर्यज्च आदि 

तीन गतियों में जाते हैं।।३८४।। 

अब, शेष रही इसी व्यवस्था को स्पष्ट करते हैं-- 

ATS : अयोगे मरणं कृत्वा भव्या यांति शिवालयम्‌। 

मृत्वा देवगतिं यांति शेषेषु सप्तसु ध्रुवम।।९२-३८५।। 

है अयोगी में मरण निश्चित, नित शिवालय प्राप्त हो। 

यदि शेष सातों में मरण तो, देव गति ही प्राप्त हो।।३८५॥। 

अन्वयार्थ : अयोगे- अयोग-केवली में; मरणं कृत्वा-मरण कर; भव्या-भव्य; 
शिव+आलयं-मोक्ष को ; यांति-जाते हैं; शेषेषु-शेष रहे; सप्तसु-सात में; मृत्वा-मरण 

कर; थ्रुव॑ं-नियम से; देवगरति-देव-गति में; यांति-जाते हैं।।३८५॥। 

अर्थ : अयोग-केवली नामक चौदहवें गुणस्थान से मरनेवाले जीव, मोक्ष जाते हैं 

और शेष सात गुणस्थानों से मरनेवाले, देव होते हैं।।३८५॥। 

अब, इस समय की आत्माराधना का फल चार पद्यों द्वारा बताते हैं -- 

aay:  शुद्ध-चिद्रूप-सद्धचानं, कृत्वा यांत्यधुना दिवम्‌। 
तत्रेन्द्रिय -सु््ख भुकत्वा, श्रुत्वा वाणीं जिनागताम्‌।।१३-३८६।। 

जिनालयेषु सर्वेषु, गत्वा कृत्वार्चनादिकम्‌। 

ततो लब्ध्वा नरत्वं च, रत्नत्रय-विभूषणम्‌।।१४-३८७।। 

शुद्ध-चिद्रुप -सद्धयान-बलात्कृत्वा विधि-क्षयम्‌। 

सिद्ध-स्थानं परिप्राप्य, त्रैलोक्य-शिखरे क्षणात्‌।।१५-३८८।।



शुद्ध-चिद्रूप की प्राप्ति का क्रम २६१ 
  

  

साक्षाच्च शुद्ध-चिद्रूपा, भूत्वात्यंत-निराकुला:। 

तिष्ठंत्यनंतकालं ते, गुणाष्टक-समन्विता:।।१६-३८९।।चतुष्कलं।। 

हैं अभी भी निज शुद्ध चिद्रप, ध्यान कर पाते सुरग। 
वे वहाँ इंद्रिय सौख्य भोगें, सुनें वाणी जिनागत।।३८६॥।। 

सब जिनालय में जा करें, जिन पूजनादि वहाँ से। 

आ नरपना पा सतू रतनत्रय से सुशोभित नियम से।।३८७॥।। 

निज शुद्ध चिद्रुप ध्यान बल से, कर करम क्षय सिद्ध पद। 

पा इक समय में ऋजुगति से, जा त्रिलोक शिखर अचल।।३८८॥। 

साक्षात्‌ शुद्ध चिद्रप हो, नित निराकुल गुण आठ से। 
मण्डित अनन्तों गुणमई, रहते अनन्तों काल ये।।३८९॥। 

अन्वयार्थ : अधुना-इस समय; शुद्ध-चिद्रूप-सत्-ध्यानं-शुद्ध-चिद्रप का 

यथार्थ ध्यान; कृत्वा-कर ; दिवं-स्वर्ग में; यांति-जाते हैं; तत्र-वहाँ; इंद्रिय-सुखं-इन्द्रिय 
सुख को; भुक्त्वा-भोगकर; जिन+आगतां-जिनेन्द्र भगवान की; वाणीं-वाणी को; 

श्रुत्वा-सुनकर ; सर्वेषु-सभी ; जिन+आलयेषु-जिन -मन्दिरों में; गत्वा-जाकर ; अर्चना+ 

आदिकं-पूजन आदि; कृत्वा-कर ; ततः-उससे ; नरत्वं-मनुष्यपना ; च- और ; रत्नत्रय - 

विभूषणं-रत्नत्रयरूप आभूषण को; लब्ध्वा-प्राप्त कर; शुद्ध-चिद्रूप-सत्‌-ध्यान- 
बलात्‌-शुद्ध-चिद्रप के यथार्थ ध्यान के बल से ; विधि-क्षयं-कर्मों का क्षय; कृत्वा-कर ; 

क्षणात्‌-क्षण भर में; त्रैलोक्य-शिखरे-तीन लोक के शिखर पर; सिद्ध-स्थानं-सिद्ध- 

स्थान को; परिप्राप्य-प्राप्त कर; च-और ; साक्षात्‌-प्रगटरूप में; शुद्ध-चिद्रुपा-शुद्ध- 

चिद्रुप; अत्यंत-निराकुला:-अत्यंत-निराकुल; गुण+अष्टक-समन्विता:-आठ गुणों 
से संपन्न; भूत्वा-होकर; ते-वे; अनंत-कालं-अनन्त काल पर्यन्त; तिष्ठंति-स्थित 

रहते हैं।३८६-३८९॥।। 

अर्थ : इस समय भी जो जीव शुद्ध-चिद्रुप का ध्यान करनेवाले हैं, वे मरकर स्वर्ग 

जाते हैं और वहाँ भले प्रकार इन्द्रिय-जन्य सुखों को भोगकर, भगवान जिनेन्द्र के मुख से 

जिनवाणी श्रवण कर, समस्त जिन-मन्दिरों में जा और उनकी पूजन आदि कर, मनुष्य-भव

व सम्यग्दर्शन-सम्यग्ज्ञान -सम्यक्चारित्र को प्राप्त कर, शुद्ध-चिद्रुप के ध्यान से समस्त कर्मों 
का क्षयकर सिद्ध-स्थान को प्राप्त होकर तीन लोक के शिखर पर जा विराजते हैं तथा वहाँ 

पर साक्षात्‌ शुद्ध-चिद्रप होकर अत्यन्त निराकुल और केवल-दर्शन, केवल-ज्ञान, अव्याबाध- 

सुख आदि आवठों गुणों से भूषित हो अनन्त काल पर्यन्त निवास करते हैं।।३८६-३८९॥। 

अब, सोदाहरण आत्माराधना-हेतु उत्साहित करते हैं-- 

अनुष्ट॒प्‌ : क्रमत:ः क्रमतो याति, कीटिका शुकवत्फलम्‌। 

नगस्थ॑ स्वस्थितं ना च, शुद्धचिद्रप-चितनम्‌।।१७-३९०।। 

ज्यों कीट क्रम क्रम से तरु पर, चड़ भखे फल कीरवत्‌। 

त्यों आत्म-स्थित शुद्ध-चिद्रूप, ध्यान कर सकता सतत।।३९०॥। 

अन्वयार्थ : (जैसे) क्रमत:-क्रमत:-क्रम-क्रम से; याति-चलती हुई; कीटिका- 

कीड़ी/चींटी; शुकवत्‌-तोते के समान; नगस्थं-पेड़ पर स्थित/लगे; फलं-फल का 

(सेवन कर लेती है); च-और/उसी प्रकार; ना>मनुष्य; स्व-स्थितं-स्वयं में स्थित; 

शुद्ध-चिद्रूप-चितनं-शुद्ध-चिद्रुप का चिन्तन (कर लेता है)।।३९०॥। 

अर्थ : जिस प्रकार कीड़ी (चींटी) क्रम-क्रम से धीरे-धीरे वृक्ष के ऊपर चड़कर 

शुक के समान फल का आस्वादन करती है; उसी प्रकार यह मनुष्य भी क्रम-क्रम से शुद्ध- 

चिद्रुप का चिन्तन करता है। 

भावार्थ : जिस प्रकार कीड़ी एकदम तोते के समान फल के पास जाकर उसका 

आस्वादन नहीं कर सकती; किन्तु पृथ्वी से वृक्ष के मूल-भाग पर चड़कर धीरे-धीरे फल 

के पास पहुँचती है और पीछे उसके रस का स्वाद लेती है; उसी प्रकार शुद्ध-चिद्रूप का 
चिन्तन भी कोई मनुष्य एक साथ नहीं कर सकता; किन्तु क्रम-क्रम से पर-द्रव्यों से अपनी 

ममता दूर करता हुआ, उसका चिन्तन कर सकता है।।३९०।। 

अब, क्रमागत ध्यान और अक्रमागत ध्यान को परिभाषित करते हैं-- 

अनुष्ठुप्‌ : गुर्वादीनां च वाक्यानि, श्रुत्वा शास्त्राण्यनेकश :। 
कृत्वाभ्यासं यदा याति, तद्धि ध्यानं क्रमागतम्‌।।१८-३९१।।

जिनेशागम-निर्यास-मात्र॑ श्रुत्वा गुरोर्बच:। 
विनाभ्यासं यदा याति, तद्ध्यानं चाक्रमागतम्‌।। १९-३९ २। युग्मं।। 

सदगुरु आदि के वचन, सुन विविध शास्त्रों का सदा। 
अभ्यास कर जब प्राप्त हो, तब ध्यान क्रमश: हो वहाँ।।३९१॥। 

नित जो जिनागम सार को, गुरु बचन से सुन प्राप्त हो। 
अभ्यास बिन जब ध्यान, तो वह अक्रमागत जान लो।।३९२॥। 

अन्वयार्थ : गुरु+आदीनां-गुरु आदि के ; वाक्यानि-वाक्यों को ; श्रुत्वा-सुनकर ; 
अनेकश:-अनेकों ; शास्त्राणि-शास्त्रों का; अभ्यासं-अभ्यास ; कृत्वा-कर ; यदा-जब ; 
याति-जाता है; (ध्यान होता है, तब) हि-वास्तव में; तत्‌-वह; क्रम+आगतं-क्रमागत ; 

ध्यानं-ध्यान है; च-और ; जिन+ईश+आगम-निर्यास-मात्र-जिनेन्द्र भगवान द्वारा 

निरूपित आगम के तात्पर्य मात्र को; श्रुत्वा-सुनकर; गुरोः वचः:-गुरु के बचनों के; 
अभ्यासं विना-अभ्यास के विना; यदा-जब; याति>-जाता है; (ध्यान होता है, तब) 

तत्‌-वह; अक्रम+आगतं-अक्रमागत ; ध्यानं-ध्यान है।।३९१-३९२॥। 

अर्थ : जो पुरुष, गुरु आदि के बचनों को भले प्रकार श्रवण कर और शास्त्रों का 

भले प्रकार अभ्यास कर शुद्ध-चिद्रूप का चिन्तन करता है, उसके क्रम से शुद्ध-चिद्रूप का 
चिन्तन, क्रमागत ध्यान कहा जाता है; किन्तु जो पुरुष भगवान जिनेन्द्र के शास्त्रों के 
तात्पर्य-मात्र को बतलानेवाले गुरु के बचनों को श्रवण कर अभ्यास नहीं करता, बारम्बार 

शास्त्रों का मनन-चिन्तन नहीं करता; उसके जो शुद्ध-चिद्रप का ध्यान होता है, वह 

अक्रमागत ध्यान कहा जाता है।।३९१-३९२॥। 

अब, ग्रन्थकार ग्रन्थ-निर्माण का कारण स्पष्ट करते हैं-- 

अनुष्दप्‌ : न लाभमानकीररय्यर्था*, कृता कृतिरियं मया। 
किंतु मे शुद्धचिद्रुपे, प्रीति: सैवात्र कारणम्‌॥।।२०-३९३।। 

यह जो कृति की नहीं मैंने, लाभ मान यशार्थ भी। 

है मात्र शुद्ध चिद्रप में, प्रीति हुआ हेतु यही।।३९३।। 
  

*थी - इति पाठ:।

अन्वयार्थ : मया-मेरे द्वारा; इयं-यह; कृतिः-रचना ; लाभ-मान-कीर्ति+अर्था- 

लाभ, मान, यश के लिए; न-नहीं; कृता-की गई है; किंतु-वरन्‌; शुद्ध-चिद्रुपे -शुद्ध- 

चिद्र॒ुप में; मे-मेरी ; प्रीति:-विशिष्ट रुचि है; अत्र-इसमें ; सा+एव-वह ही; कारणं-कारण 

है।।३९३।। 

अर्थ : अन्त में ग्रन्थकार ग्रन्थ के निर्माण का कारण बतलाते हैं कि यह जो मैंने 

ग्रन्थ बनाया है, वह किसी प्रकार के लाभ, मान या कीर्ति की इच्छा से नहीं बनाया ; परन्तु 
शुद्ध-चिद्रप में मेरा (जो) गाढ़ प्रेम है, इसी कारण इसका निर्माण हुआ है।।३९३॥।। 

अब, ग्रन्थकार अपनी गृरु-परम्परा का परिचय देते हैं-- 

शार्दूलविक्रीड़ित : जात: श्रीसकलादिकीर्तिमुनिप: श्रीमूलसंघे5ग्रणी - 

स्तत्पट्टोदय -पर्वते रविरभूद्धव्यांबुजानन्द-कृत्‌। 
विख्यातो भुवनादिकीर्तिरथ यस्तत्पादकंजे रतः 

तत्त्वज्ञानतरंगिणीं स कृतवानेतां हि चिद्भूषण:।।२९-३९४।। 

श्री मूल संघ में मुख्य, श्री सकलादि कीर्ति मुनि हुए। 
उनके सुपट्टोदय गिरि पर, कीर्ति भुवनादि हुए। 

भव्याम्बुजों को रविवतू, आनन्दकर पदकंज में। 

रत ज्ञानभूषण शिष्य कर्ता तत्त्वज्ञान-तरंगिणि के।।३९४।। 

अन्वयार्थ : श्रीमूलसंघे-श्रीमूल संघ में; अग्रणी:-प्रमुख; श्री-सकल+आदि- 
कीर्ति-मुनिप:-श्री सकल-कीर्ति नामक आचार्य; जात:-हुए हैं; तत्‌-पट्ट+उदय- 
पर्वते-उनके पट्टरूपी उदयाचल पर; भव्य+अंबुज+आनंद-कृत्‌-रवि:-भव्य रूपी 
कमलों को आनन्दित करनेवाले सूर्य के समान; विख्यात:-सुप्रसिद्ध; भुवन+आदि- 

कीर्ति :-भुवनकीर्ति; अभूत्‌-हुए; तत्पाद-कंजे-उनके चरण-कमलों में; रत:८-आसक्त ; 
य:-जो; चित्‌-भूषण:-ज्ञानभूषण है; हि-वास्तव में; स:ः-वह; एतां-इस; तत्त्व- 

ज्ञान-तरंगिणीं-तत्त्व-ज्ञान-तरंगिणी का; कृतवान्‌-करनेवाला है।।३९४॥। 

अर्थ ; मूल संघ के आचार्यों में अग्रणी, सर्वोत्तम विद्वान आचार्य सकलादिकीर्ति 

हुए। उनके पट्टरूपी उदयाचल पर सूर्य के समान भव्यरूपी कमलों को आनन्द प्रदान

करनेवाले प्रसिद्ध भट्टारक भुवनादिकीर्ति हुए। उन्हीं के चरण-कमलों का भक्त मैं ज्ञानभूषण 
भट्टारक हूँ, जिसने कि इस तत्त्वज्ञान-तरंगिणी ग्रन्थ का निर्माण किया है।।३९४।। 

अब, इसके अभ्यास का फल बताते हैं -- 

अनुष्टुप्‌ : क्रीडंति ये प्रविश्येनां, तत्त्ज्ञान-तरंगिणीम्‌। 

ते स्वर्गादिसुखं प्राप्य, सिद्धयंति तदनंतरम्‌।।२२-३९५।। 

जो तत्त्वज्ञान-तरंगिणी के, विषय को स्वीकारते। 

वे भोग देवादि सुखों को, सिद्ध होते नियम से।।३९५।। 

अन्वयार्थ : ये-जो; इमां-इस ; तत्त्व-ज्ञान-तरंगिणीं-तत्त्व-ज्ञान-तरंगिणी / 

तत्त्व-ज्ञानरूपी नदी में ; प्रविश्य-प्रवेश कर ; क्रीडंति-क्रीड़ा/अवगाहन करते हैं; ते-वे; 

स्वर्ग +आदि-सुखं-स्वर्ग आदि के सुख को; प्राप्य-प्राप्त कर; तत्‌+अनंतरं-उसके 
बाद; सिद्धद्॑ति-मुक्त हो जाते हैं।।३९५॥। 

अर्थ : जो महानुभाव इस तत्त्वज्ञान-तरंगिणी (तत्त्व-ज्ञानरूपी नदी) में प्रवेशकर 
क्रीड़ा (अवगाहन) करेंगे; वे स्वर्ग आदि के सुखों को भोगकर मोक्ष-सुख को प्राप्त होंगे। 
स्वर्ग-सुख को भोगने के बाद उन्हें अवश्य मोक्ष-सुख की प्राप्ति होगी।।३९५॥। 

अब, ग्रन्थ-निर्माण का काल निरूपित करते हैं -- 

अनुष्ट॒प्‌ यदेव  विक्रमातीताः,  शतपंचदशाधिका:। 

wise: संवत्सरा जातास्तदेय निर्मिता कृतिः॥॥|२३-३९६।। 

जब पन्द्रह सौ साठ वर्ष, समाप्त विक्रम संवत्‌। 
तब ज्ञानभूषण यति द्वारा, हुई है यह निर्मित।।३९६।। 

अन्वयार्थ : यदा+एव-जब ही; विक्रम+अतीता:-विक्रम को गए हुए; शत- 

पंच-दश+अधिका:-पन्द्रह सौ में अधिक; षष्टि:ः-षाठ/१५६० ; संवत्सरा-वर्ष ; जाता- 

व्यतीत हो गए; तदा-तब; इयं-यह; कृति:-रचना; निर्मिता-निर्मित हुई।।३९६॥।। 

अर्थ : जिस समय विक्रम संवत्‌ के पन्द्रह सौ साठ वर्ष (शक संवत्‌ के चौदह सौ 

पच्चीस अथवा ख्रीष्ट संवत्‌ /ईसबी सन्‌ के पन्द्रह सौ तीन वर्ष) बीत चुके थे, उस समय इस 

तत्त्वज्ञान-तरंगिणीरूपी कृति का निर्माण किया गया।।३९६।।

अब, ग्रन्थ के परिमाण का प्ररूपण करते हैं-- 

अनुष्ट॒प्‌ : ग्रन्थसंख्यात्र विज्ञेबया, लेखके: पाठके: किल। 

घट्त्रिशयदधिका पंचशती श्रोतृ-जनै-रपि।।२४-३९७।। 

बत्तीस अक्षरमय अनुष्ट॒पू छनन्‍्द के अनुसार है। 

यह पाँच सौ छत्तीस संख्या, मात्र जानों ग्रन्थ है।। 

कुल पद्य संख्या तीन सौ संतानवै अध्याय हैं। 

कुल अठारह इस ग्रन्थ में, यह सभी जन ही जान लें।।३९७॥। 

अन्वयार्थ : लेखकैः-लेखक/प्रतिलिपीकार; पाठकै:-पढ़नेवालों ; श्रोतृ- 

जनै:-सुननेवालों को; अपि-भी ; किल-वास्तव में; अत्र-यहाँ ; ग्रंथ -संख्या-ग्रन्थ की 

(श्लोक) संख्या; षट्‌-त्रिंशत्‌+अधिका-छत्तीस अधिक; पंचशती-पाँच सौ/५३६; 
जानना चाहिए।।३९७॥।। 

अर्थ ; इस ग्रन्थ की सब श्लोक संख्या पाँच सौ छत्तीस है; ऐसा लेखक, पाठक 

और श्रोताओं को समझ लेना चाहिए अर्थात्‌ यह ग्रन्थ पाँच सौ छत्तीस श्लोकों में समाप्त 

हुआ है।।३९७।। 

इस प्रकार मोक्षाभिलाषी भट्टारक ज्ञानभूषण-विरचित तत्त्वज्ञान-तरंगिणी में 

''शुद्ध-चिद्रूप की प्राप्ति का क्रम” प्रतिपादन करनेवाला ३७४ से ३९७ 
पर्यत २४ पद्यों-युक्त अठारहवाँ अध्याय समाप्त हुआ।।१८।।

